Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, enpresa-inbertsiorako 2014-2020 eperako laguntzen mapa definitzeko eta garatzeko kronogramari buruzkoa, Foru Diputazioak emana. Galdera argitaratu zen 2014ko maiatzaren 9ko 63. Nafarroako Parlamentuko Aldizkari Ofizialean.

Iruñean, 2014ko ekainaren 5ean

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du enpresa-inbertsiorako 2014-2020 eperako laguntzen mapari buruz (8-14/PES-00101). Galdera hori 2014ko apirilaren 29ko 1314 sarrera-zenbakiarekin erregistratu zen. Hona Nafarroako Gobernuko Ekonomia, Ogasun, Industria eta Enpleguko kontseilariak horri buruz ematen dion informazioa:

• Laguntzen mapa hori definitzeko eta garatzeko kronograma.

2014-2020 eperako Nafarroako laguntzen maparen proposamenari dagokionez, Europako Funtsen Zuzendaritza Nagusiari aurkeztu zitzaion 2014-2020 eperako Nafarroako eskualdeko helburua duten estatu-laguntzen maparen proposamenaren azalpen-txostena.

Proposamen hori Europako Batzordeari igorri zitzaion joan den martxoan.

Maiatzaren 21ean, jakinarazi ziguten Batzordeak Espainiako laguntzen maparen proposamena onetsia zuela. Horren barrenean zegoen Nafarroaren proposamena.

Mapa berriaren araberako laguntzetarako deialdiak 2014ko amaierarako edo 2015eko hasierarako espero dira.

• Aurrekontu xehakatua.

Neurri honek zenbateko aurrekontua izanen duen oraindik ere finkatu gabe dago.

Erabili den dokumentazioa erantsi dugu:

– ‑Eskualdeko helburua duten estatuko laguntzei buruzko jarraibideak, 2014-2020 eperako.

– ‑Nafarroako eskualdeko helburua duten estatu-laguntzen maparen proposamenaren azalpen-txostena, 2014-2020 eperako.

• Bruselara igorritako mapa-proposamenaren kopia bat.

Espainiak Bruselara igorritako laguntzen maparen proposamena erantsi dugu; haren barrenean dago Nafarroaren proposamena. Espainiaren proposamena, aipatu den bezala, maiatzaren 21ean onetsi zen (DECISIÓN 21-V-14 Mapa Ayudas España.pdf).

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko maiatzaren 30ean

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

(Oharra: aipatutan eranskina foru parlamentarien eskura dago Agora aplikazioan).

